
28 Adelbodmer Hiimatbrief Nr. 86

Sweet home Adelbode
Für den Auftritt mit seiner Rock-Band an Adelbodens 600-Jahr-Feier (2010)
hat Lorenz Busslinger den Ohrwurm «Sweet home Alabama» von Lynyrd
Skynyrd ins Adelbodetütsch umgedeutet.

Kennsch das Dorf im Entschligtal
Mit däm stolze Wasserfall
Der Strubel glänzt im ew'ge Schnee
Chum cho ggugge, das muesch gseh!

Sweet home Adelbode
Suneschyn u Pulverschnee
S isch ärdeschöö im Adelbode
Bisch malgsyf de chunnsch no meh.

D Ussicht het me hie erfunde
Tschentenalp lockt himelwärts
Chum u gniess di schöne Stunde
Di Alpewält trifft mitts i ds Härz.

Sillerebüel u Hanemoos
Schivergnüege, grenzelos
Di beschte Pischti wyt u briit
Ä Glitzerwält wa nie vergiit.

Luft u Wasser, frisch u klar
D Entschlige isch wunderbar
Gschpürsch die Chraft, wa da erstrahlt
Wellness pur für jung u alt.

Der Lonner sträbt am Himel zue
Ds Aaberot verkündet d Nacht
Uberall herrscht zfridni Rueh
Mit tuusigfacher Stärnepracht.

U muesch de mal das Tal verlaa
Chasch sicher sy, dyni Seel blybt da
Du gfröusch dig scho uf ds nägschte Mal
Wet zruggchunnscht i dys Entschligtal.

Lorenz Busslinger

